
REPUBLIKA E SHQIPERISE



BASHKIA TIRANË
KËSHILLI BASHKIAK
Nr._________prot.                                                                             Tiranë, më________2024

V E N D I M
Nr.80, datë 22.07.2024
“PËR
ZHVILLIMIN E PRONAVE NR. 7/292, 7/26, 7/41, 7/295, 7/70, 7/57 DHE NR. 7/87 (PJESËRISHT), ZONA KADASTRALE 8330, NË PRONËSI TË BASHKISË TIRANË DHE MIRATIMIN E DRAFT KONTRATËS SË SIPËRMARRJES ME KUSHT SHKËMBIMI MIDIS BASHKISË TIRANË DHE SHOQËRISË “STARTEK” SH.P.K.”
Në mbështetje të nenit 8, pika 2, nenit 9, pika 1, nënpikat 1.1 shkronja “b” dhe 1.2, shkronjat “a” dhe “c”, nenit 54, shkronja “e/1”, nenit 55, pikat 3 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 7850, datë 29.07.1994 “Kodi Civil i Republikës së Shqipërisë”, të ndryshuar, ligjit nr. 8744, datë 22.02.2001 “Për transferimin e pronave të paluajtshme publike të shtetit në njësitë e qeverisjes vendore”, të ndryshuar, vendimit nr. 780, datë 07.10.2020 të Këshillit të Ministrave “Për transferimin në pronësi të Bashkisë Tiranë, të Njësisë Administrative Tiranë, të disa pronave”, vendimit nr. 1082, datë 24.12.2020 të Këshillit të Ministrave, “Për transferimin në pronësi apo përdorim të Bashkisë Tiranë, të Njësisë Administrative Tiranë, të disa pronave”, si dhe në vijim të memos nr. 20425 prot., datë 24.05.2024, të Komisionit të Negocimit, me propozim të kryetarit të Bashkisë, Këshilli Bashkiak,
V E N D O S I:
1. Miratimin e raportit përmbyllës të hartuar nga komisioni negociues i Bashkisë Tiranë, në lidhje me kualifikimin si të suksesshëm të propozimit të paraqitur nga subjekti zhvillues “StarTek” sh.p.k., në përputhje me kushtet dhe kriteret e përcaktuara në vendimin nr. 53/2018, të Këshillit Bashkiak, “Për përcaktimin e procedurës për negocimin me zhvilluesit privat që shprehin interesin që të bashkëpunojnë me Bashkinë e Tiranës nëpërmjet marrëveshjes për pronat në pronësi të saj”.
2. Dhënien për zhvillim të pasurive  me nr. 7/292, 7/26, 7/41, 7/295, 7/70, 7/57 dhe nr. 7/87 (pjesërisht), ndodhur në zonën kadastrale 8330, në këmbim të përfitimit të 50 % të sipërfaqes ndërtimore (nëntokë dhe mbi tokë), në ndërtimin e ri që do të ngrihet, në këmbim të pasurive të llojit truall në pronësi të Bashkisë së Tiranës, me të drejtë përzgjedhje 50% Bashkia Tiranë dhe 50% shoqëria “StarTek” sh.p.k.
3. Miratimin e draft kontratës së sipërmarrjes me kusht shkëmbimin, midis Bashkisë Tiranë dhe shoqërisë “StarTek” sh.p.k., sipas tekstit që i bashkëlidhet këtij vendimi dhe është pjesë përbërëse e tij.
4. Ngarkohet Kryetari i Bashkisë apo personi i autorizuar prej tij për nënshkrimin e kontratës së sipërmarrjes me kusht shkëmbimin midis Bashkisë Tiranë dhe shoqërisë “StarTek” sh.p.k. 
5. Drejtoritë kompetente të Bashkisë Tiranë pas miratimit të lejes së zhvillimit nga Agjencia e Zhvillimit të Territorit, duhet të përgatisin plan rilevimin për ndarjen e pasurisë 7/87, ZK. 8330, e llojit truall me sipërfaqe totale 1547.4 (një mijë e pesëqind e dyzet e shtatë pikë katër) m² dhe më pas ndjekjen e të gjitha procedurave dhe detyrimeve financiare nga ana e shoqërisë “StarTek” sh.p.k. pranë Agjencisë Shtetërore të Kadastrës, Drejtorisë Vendore Tirana Veri.
6. Pas zbardhjes së lejes së ndërtimit dhe para fillimit të punimeve, ngarkohet Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme e Objekteve Publike, Drejtoria e Përgjithshme Juridike e Aseteve dhe Licencimit dhe Drejtoria e Përgjithshme e Menaxhimit Financiar për ngritjen e grupit të punës për përcaktimin e pjesëve takuese që i korrenspondon vendndodhjes/pozicionimit të sipërfaqes ndërtimore që përfiton Bashkia Tiranë si rezultat i këtij negocimi dhe monitorimin e zbatimit të projektit, sipas kontratës së parashikuar në këtë vendim. Grupi i punës ngrihet me urdhër të kryetarit të Bashkisë.
7. Kontrata përfundimtare që do të nënshkruhet mes palëve, për kalimin e sipërfaqeve ndërtimore, regjistrohet në Agjencinë Shtetërore të Kadastrës dhe çdo shpenzim për këtë procedurë të ndjekur deri në regjistrimin përfundimtar të sipërfaqeve takuese në favor të Bashkisë Tiranë, paguhet nga shoqëria “StarTek” sh.p.k.

8. Kryetari i Bashkisë të ngrejë grupin e punës për marrjen në dorëzim dhe pasqyrimin në inventarin e pasurive të paluajtshme dhe inventarin financiar të Bashkisë Tiranë sipërfaqet e përfituara nga kjo procedurë zhvillimi.
9. Ngarkohen Kryetari i Bashkisë, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme Juridike e Aseteve dhe Licencimit, Drejtoria e Përgjithshme e Objekteve Publike, Drejtoria e Përgjithshme e Menaxhimit Financiar, për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore”, të ndryshuar.

